
ТЕБРИК
12-декабрдиз, вири россиянвийри хьиз, чи районэгьлийрини государстводин сувар - Россиядин Фе-

дерациядин Конституциядин Югъ къейдзава.
Вичин 23 йис тамам хьун цIи чна къейдзавай Россиядин Федерациядин Конституция кьабулуникай 

Россиядин государственностдин тарихда лап важиблу вакъиа хьана, ада Россия демократвилелди вилик 
финин чеб дуьньядин сообществода вирида гьисаба кьунвай принципрал элячIун лишанламишна. Мура-
каб гзаф кьадар гьерекатрихъ ва вакъиайрихъ галаз алакъалу яз хьайи алатнавай йисара, элячIунин девир-
дин четинвилер гьалтнатIани, Россияди демократия кIвачел акьалдарунин, политический ва экономиче-
ский реформаяр кьиле тухунин рекье, инсандин ихтиярар ва азадвилер пайгардаказ хуьн патал шартIар 
яратмишунин, адалатлу государстводин ва гражданвилин обществодин дибар мягькемарунин рекье ви-
ликди еке кам къачуна.

Эхиримжи йисара уьмуьрдиз кечирмишай, обществодин уьмуьрда хъсанвилихъ арадал къвезвай де-
гишвилери Россия социальный прогрессдин, Россиядин экономикадин къудратлувал ва руьгьдин гьуьн-
дуьрвал арадал хкунин рекье аваз галай-галайвал мадни вилик фин патал къулай шартIар яратмишзава.

Дагъустандин халкь Россиядин Конституциядиз кIевелай вафалу хьун, ам конституционный къуру-
лушдин, государстводин интересрин къаравулда кIевелай акъвазиз гьазур яз хьун - им дагъустанвийри 
адан девирда уьлкведин вилик акъвазнавай жавабдар месэлаяр гьялуник лайихлу пай кутунин заминвал я.

Играми районэгьлияр, за квез государстводин сувар - Россиядин Федерациядин Конституциядин 
Югъ рикIин сидкьидай мубаракзава. Заз квехъ мягькем сагъламвал, ислягьвал ва хушбахтвал, Дагъустандин, чи чIехи Ватандин - Россиядин абадвал патал вири крара 
агалкьунар хьун  кIанзава.                          

                                   «Сулейман-Стальский район» муниципальный райондин Кьил                       Н. Абдулмуталибов

  Сулейман-Стальский райондин юбилейдиз - регьимлу 90 кар

Мерд инсанрин куьмекни галаз
Образованидин идарайрин 

материально-технический гьа-
лар хъсанарунихъ рекье тунвай 
Дагъустан Республикадин Кьи-
лин «150 школ» проект уьмуьр-
диз кечирмишун яз Сулейман-
Стальский районда еке кIвалах 
тухузва. Чпин хсуси пулунин 
такьатар гуналди, гзаф район 
эгьлийри баркаллу и кардик еке 
пай кутазва.

Къейд авун лазим я хьи, 
«150 школ» - им ДР-дин Кьил 

Владимир Васильеван теклиф-
далди 2018-йисуз кардик кутур 
«100 школ» проектдин давам 
хьун я. И проектдай райондин 
образованидин 5 идарада ре-
монтрин кIвалахар тухванай. 
Проектдихъ цIийивални авай: 
акъатзавай харжарикай 5 про-
центдилай тIимил тушиз пулу-
нин такьатар муниципальный 
тешкилатдин бюджетдай ахъа-
юн ва умуми къиметдин 15 
процент пул меценатрин патай 
хьун. Гъиле авай йисуз Сулей-
ман-Стальский районди «150 
школ» конкурсда иштиракун 
патал Дагъустан Республикадин 

экономикадин ва территорияр 
вилик тухунин министерство-
диз 5 заявка гана. Абурун бине-
даллаз районда умуми образо-
ванидин 5 школа ремонт хъувун 
лазим тир. И школайрин арада 
Россиядин Игит Радим Хали-
кьован тIварунихъ галай Кьу-
лан СтIалрин юкьван школани 
авай. Контрактдин сифтедин 
виниз тир къиметди 3095260 
манат тешкилзавай. Проектдин 
документрихъ галаз кьадайвал 

республикадин бюджетдай 2 
миллион манат, чкадин бюджет-
дай 100 агъзур манат ахъайна 
ва 873038 манат пул меценатри 
гана.

Кьилди къачуртIа, «150 
школ» проект кьилиз акъудуниз 
Кьулан СтIалрин хуьруьнвияр 
тир Оруж Оружева 150 агъзур, 
Арсен Пирмегьамедова, Амир 
Мегьамедова, Къазихан Азизо-
ва, Феликс Мусаева гьарда 100 
агъзур, Аким Жаватова 80 агъ-
зур, Вагиф Исмаилова ва Амри 
Оружева гьарда 50 агъзур, Ар-
сен Абакарова 35 агъзур, Марат 
Сирхаева 20 агъзур манат, сан-

лай меценатри Кьулан СтIалрин 
юкьван школада ремонтрин 
кIвалахриз 885 агъзур манат пул 
гана. Проектдихъ галаз алакъа-
лу яз меценатри кIватIнавай пул 
школада ремонтрин кIвалахар 
тухуниз бес жезвач.

Бес тежезвай пулунин такьа-
тар гунин патахъай мерд ва кье-
гьал хва Имам Яралиеван куь-
мек гунин «Умуд» фондунихъ 
галаз икьрарвал хьанва.

Чара авур пулунин такьат-
рихъ кIелунин корпусдин къав 
дегишарунин кIвалахар кьилиз 
акъудна. Идахъ галаз санал, 
аукцион тухуналди, пулунин 
такьатар кьенят авуна. Кьенят 
авур такьатрихъ чимивал авай 
санузелар тадаракламишунин 
рекьяй алава кIвалахар тухвана.

Школада ремонтрин кIвалахар 
тухуниз пулунин такьатралди 
куьмекар гайи меценатриз район-
дин Кьил Нариман Абдулмутали-
бова чухсагъул лагьана.

Алай йисуз Кьулан СтIалрин 
юкьван школада райондин пу-
лунин такьатралди алай аямдин 
истемишунриз жаваб гузвай 
чимивал гудай пичерни эцигна. 
Алай вахтунда лицензия къа-
чунвай медицинадин кабинет 
тадаракламишунин кIвалахар 
тухузва.

Шегьеррин ва хуьрерин, по-
селокрин школайрин арада авай 
тафават тIимиларунихъ рекье 
тунвай региональный «Совре-
менная школа» проект уьмуьр-
диз кечирмишунин сергьятра 
авай Кьулан СтIалрин юкьван 
школада гуманитарный обра-
зованидин ва цифровой про-
филдин «Точка роста» Центр 
арадал гъун патални кIвалахар 
тухванва. Кьилди къачуртIа, 

истемишунрихъ галаз кьадай-
вал чпихъ 40 квадратный метр-
дилай виниз майдан авай 2 да-
рамат (класс) чара авунва, анра 
рак-дакIар къайдадик кутунин  
ва  маса кIвалахар тамамарна-
ва, «Технология», «Математика 
и информатика», «Основы без-
опасности жизнедеятельности» 
предметрай учебный кабинетар 
кардик кутунва, абур герек вири 
шейэралди тадаракламишнава.

Къейд ийиз кIанзава хьи, 
Радим Халикьован тIварунихъ 
галай школа районда хъсан-
бурукай сад я. И кIвалах ана 
кIелзавайбуру райондин, рес-
публикадин ва Вирироссиядин 
олимпиадайра, конкурсра, фе-
стивалра ва спортдин турнирра 
агалкьунар къазанмишуналди 
субутзава.

2016-йисуз школади 100 йи-
сан юбилейни къейдна. 2003-йи-
суз хуьре цIийи школа эцигна. 
Алай вахтунда ана 321 аялди 
кIелзава, чирвилер ва тежриба 
авай муаллимри кIвалахзава.

Районда ДР-дин Кьил Вла-
димир Васильеван «150 школ» 
проект уьмуьрдиз кечирмишу-
никай, умуми образованидин 
идарайрин материально-техни-
ческий база мягькемаруникай, 
гуманитарный образованидин 
ва цифровой профилдин «Точ-
ка роста» Центраяр кардик ку-
туникай журналистрихъ галаз 
рахадайла, райондин Кьил На-
риман Абдулмуталибова къейд 
авурвал, и кIвалахрик меценат-
ри кьетIен пай кутазва.

- Муниципалитетди меце-
натрихъ галаз кIвалах авунин 
рекьяй районда хъсан тежриба 
ава, - лугьузва Н. Ш. Абдулму-
талибова. – Ида райондин об-
разованидин организацийрин 
кIвалах хъсанаруниз, вилик 
тухуниз, цIийивилер кардик 

кутуниз екедаказ куьмек гузва. 
Йисандавай-суз райондин шко-
лаяр ремонт авуниз пулунин 
такьатар гузвай районэгьлий-
рин, общественный деятелрин, 
куьмекдин фондарин, карчий-
рин, карханайрин кьадар артух 
жезва, гьа идалди абуру об-
разованидин идараяр ремонт 
авуниз куьмек гунин патахъай 
республикадин ва райондин ру-
ководителрин теклифрин тереф 
хуьзвайди къалурзава.

Муниципальный райондин 
Кьил Нариман Абдулмуталибо-
ван гафарин гьахълувал мад се-
ферда къалурун яз, и макъалада 
чаз районэгьлийрин мердвал, 
ватанпересвал, гъилин ачухвал, 
рикIин михьивал къалурзавай 
са мисал хкиз кIанзава.

ДР-дин Кьил Владимир Ва-
сильеван «150 школ» проектдай 
алай йисуз ЦIийи поселокдин 
юкьван школадин къавни де-
гишарна. Мадни, кьенят авур 
пулунин такьатрин гьисабдай 
дакIарар кутунин кIвалахар ту-
хузва.

Контрактдин сифтедин виниз 
тир къиметди 3 095260 манат 
тешкилзавай. Идакай 2000000 
манат республикадин бюджет-
дай, 100000 манат муниципа-
литетдин бюджетдай ахъайна, 
1 104000 манат пул меценатри 
– Къудрат Айбатова, Нариман 
Абдулмуталибова, Агъабег 
Къарибова, Жарулагь Жарула-
ева, Салаудин Шихрагьимова 
ва Имам Яралиеван куьмекдин 
«Умуд» фондуни гана.

Райондин руководстводи 
хьиз, ЦIийи поселокдин юкь-
ван школадин дирекцияди, 
кIелзавайбуру ва абурун диде-
бубайрини меценатриз куьмек 
гунай чухсагъул лугьузва.

Хазран Кьасумов, РФ-дин 
журналистрин Союздин член

  Райондин уьмуьр: мярекатар ва лишанлу вакъиаяр

       Райондин Кьилин 
           гуьзчивилик
Алай йисан 1-декабрдиз Сулейман-Стальский рай-

ондин Кьил Нариман Шамсудинович Абдулмутали-
бова райондин 10 социальный объектдал ремонтрин 
кIвалахар кьиле тухузвай гьал ахтармишна. Сифтедай 

райондин Кьил Герейханован хуьруьз фена, агьалий-
риз яшайишдин рекьяй къуллугъзавай комбинатдин 
дарамат цIийикIа туькIуьр хъийизвай ва ана ремон-
трин кIвалахар тухузвай гьалдихъ галаз таниш хьа-
на. Йисан эхирдалди дараматдик ракIарар, дакIарар 
кутуна, чими ийидай система, электропроводка тух-
вана акьалтIарда, ремонтрин кIвалахар къведай йи-
сузни давамда. Ремонтар акьалтIарайла и дараматдиз 
хуьруьн поселенидин администрация, «Одно окно» 
госкъуллугърин офис, полициядин участковый упол-
номоченныйдин кабинет акъудда. Дараматдин кьвед 
лагьай мертебада халкьдин художественный сенят-
карвилин, хореографиядин кружокар, музыкальный, 
художественный ва  маса группаяр кардик кутада. 
Азаддиз амукьай кIвалер коммерция патал арендадиз 
вугуда.

Райондин Кьил Н. Ш. Абдулмуталибов Герейхано-
ван хуьруьн 1-отделенидин Культурадин дворецда ре-
монтринни эцигунрин кIвалахар кьиле физвай гьала-
рихъ галазни таниш хьана. Вич эцигай 1960-йисалай 
инихъ ремонтрин кIвалахар тухун тавунвай дарамат-
да алай вахтунда ремонтрин кIвалахар «Комплексные 
мероприятия, направленные на создание и модер-
низацию учреждений культурно-досугового типа в 
сельской местности в 2019 году» федеральный тайин 
метлебдин программадай тухузва. Программадай ахъ-
айнавай пулунин такьатрихъ чимивал гудай система 
ремонтда, цIийи дакIарар, ракIарар кутада, къав ми-
хьиз дегишарда, котельный патал кIвал эцигда… 

Чкадин бюджетдин такьатрихъ алава яз Культу-
радин дворецда са шумуд кабинет ремонтда, дара-
матдин къецел пад ва территория къайдадиз гъида. 
Райондин Кьили лагьайвал, дараматдин комплексдал 
ремонтрин кIвалахар вахтунда акьалтIарун чарасуз я.

Райондин Кьил Нариман Абдулмуталибова ЦIийи 
Макьарин хуьре «Скорбящая мать» мемориальный 
комплекс эцигунин кIвалахар кьиле тухузвай гьални   
ахтармишна. Ватандин ЧIехи дяведа Гъалибвилин 

75 йисан юбилейдиз талукьарнавай памятник скуль-
птор Шариф Шагьмарданова гьазурна. Ам эцигунин 
кIвалахриз пулунин такьатар карчи, меценат, «Тэф-
фи» ООО-дин учредитель Тельман Гьамзаева гана. 
Проектдин подрядчик «СМУ. Рестовратор» ООО я. 
Лугьун лазим я, и комплексдин вилик «Формирова-
ние комфортной среды» проектдай майданни тадара-
кламишнава, ана эквер тунва.

Н. Ш. Абдулмуталибов ДаркIуш Къазмайрал со-
циальный метлеб авай объектрал ремонтринни эци-
гунрин кIвалахар тухузвай гьаларихъ галазни таниш 
хьана. Сифтедай райондин Кьил хуьруьн поселени-

дин администрацияда ва юкьван школада, хуьруьн 
юкьвал дяведа телеф хьайибуруз эцигнавай памят-
никдал фена. Ада школадин территория ва школадин 
багъ, 2020-йисан 9-майдалди дяведа телеф хьайибу-
руз эцигнавай памятник къайдадиз гъунин патахъай 
тапшуругъар гана.

Хуьруьнвийрин теклифар фикирда кьунин про-
ектдин сергьятра аваз ДаркIуш-Къазмайрал аял-
рин майданни галаз сквер (гъвечIи багъ) эцигунин 
кIвалахарни гъиле кьунва. И кIвалахриз хуьруьн по-
селенидин администрациядин кьил Жабраил Кери-
мова ва хуьруьнвийрин дестеди 145 агъзур манат пул 
гана. Халкьдин кьегьал хва Имам Яралиеван «Умуд» 
фондунини и регьимлу кардик вичин пай кутуна. И 
проект уьмуьрдиз кечирмишун патал чкадин бюджет-
дай, республикадин бюджетдай ва бюджетдинбурулай 
къецяй тир пулунин такьатар чара ийизва. Санлай и 
кIвалахриз акъатзавай пулунин кьадар 4 миллионни 
14 агъзурдалай виниз я.

ДаркIуш-Къазмайрал Н. Ш. Абдулмуталибов хуь-
руьз гьахьзавай чкадал эцигзавай тагъдизни (аркадиз) 
килигна. Ам хуьруьнви Чингиз Кьасумова вичин па-
тай ганвай пулунин такьатрихъ эцигзава. Райондин 
Кьили Ч. Кьасумоваз регьимлу кIвалахдай чухсагъул 
лагьана.

Райондин Кьил Н. Ш. Абдулмуталибов Кьасумхуь-
руьн 2-нумрадин юкьван школада, газдин ва экверин 
линияр цIийикIа туькIуьр хъийизвай Аминован куь-
чеда, Курхуьруьн 1-нумрадин юкьван школада, ава-
данламишунин кIвалахар тухузвай Алкьвадрал, Кьа-
сумхуьруьн са шумуд куьчедиз, общественный маса 
объектрал фена, ремонтринни эцигунрин кIвалахрал 
гуьзчивал авуна.  

ТКО-дин месэла веревирдна
Алай йисан 29-ноябрдиз райадминистрацияда район-

дин Кьилин везифаяр тамамарзавай Лацис Оруджева ва 
жегьилрин крарай Дагъустан Республикадин министр 
Камил Саидова райондин  территориядал яшайишдин 
кIеви амукьаяр (ТКО) кIватI хъувунин ва абур хутахунин 
месэла веревирдна. Гуьруьшда гьакIни райадминистра-
циядин Кьилин заместитель Аким Жаватова, Роспот-
ребнадзордин Дагъустан Республикада авай (Дербент 
шегьер) Управленидин начальникдин заместитель Жа-
рият Мегьамедовади, райадминистрациядин архитекту-

радин, эцигунрин ва ЖКХ-дин начальник Виталий Али-
сенова, «Касумкентсервис» ООО-дин директор Гъалиб 
Фатахова, Кьасумхуьруьн поселенидин администрация-
дин кьил Далгат Бабаева иштиракна.

Анал рахайбуру къейд авурвал, региональный опе-
ратор тир «Экологи –Ка» ООО-ди ТКО кIватI хъувунин 
ва полигондал хутахунин везифаяр тамамвилелди кьи-
лиз акъудзавач, и кIвалах гьелелиг «Касумкентсервис» 
ООО-ди тамамарзава. Гуьруьшдал и месэла къайдадик 
кутадай рекьер веревирдна.

Министр Камил Саидов, Лацис Оруджев, жавабдар 
ксарни галаз, Кьасумхуьруьн кьилихъ галай вахтунал-
ди ТКО кIватIзавай полигондални фена, ана авай гьа-
ларихъ галаз таниш хьана. Камил Саидова лагьайвал, 
ТКО кIватIунин патахъай районда арадал атанвай чIуру 
гьаларикай ада республикадин руководство хабардар 
ийида.

Важиблу месэлайриз килигна
Алатай гьафтеда Кьасумхуьрел, 2-нумрадин админи-

стративный дараматдин актовый залда, райондин обра-
зованидин организацийрин руководителрин совещание 
кьиле фена. Адан кIвалахда Сулейман-Стальский рай-
ондин Кьилин везифаяр тамамарзавай Лацис Оруджева, 
общественный тешкилатрин ва массовый информация-
дин такьатрин векилрини иштиракна.

Совещание ачухуналди, Лацис Оруджева школайрин 
коллективрин ва диде-бубайрин, общественностдин 
фикир Дагъустан Республикадин милли проектар уь-
муьрдиз кечирмишунал рикIивай машгъул хьун лазим 

тирдал желбна. Ада лагьайвал, райондин руководстводи 
школаяр ремонт авунин, чимивал гудай пичер эцигунин, 
чимивал авай санузелар тадаракламишунин, пожарный 
водоемар къайдадиз гъунин, медицинадин кабинетриз 
лицензияр къачунин, школьникар еридин тIуьнралди 
таъминарунин ва образованидин организацийрихъ га-
лаз алакъалу месэлаяр гьялунин рекьерай тайин кIвалах 
тухузва.

Совещанидал «2019-йисуз райондин школайра тер-
биядин кIвалах тухунин нетижайрин гьакъиндай» ме-
сэладай райондин образованидин управленидин началь-
никдин заместитель Къачабег Аминова, «Навигатор 
дополнительного образования» АИС (автоматизирован-
ная информационная система) райондин образовани-
дин хиле мягькемдиз тун» месэладай РУО-дин кьилин 
пешекар Оксана Рамазановади гегьенш докладар авуна.

Совещанидин сергьятра аваз школайра наркомания-
дин ва терроризмдин вилик пад кьунин, кIелзавайбуруз 
ватанпересвилин тербия гунин, рекьера аялрин хатасуз-
вал хуьнин, школьникри «Бессмертный полк» къекъуь-
на, «Россиядин школьникрин гьерекатда», «Юнармия» 
гьерекатра, волонтервилин кIвалахда иштиракунин ва  
маса месэлайриз килигна.

Гъалибчийрив пишкешар 
               вахкана
Алай йисан 10-октябрдиз Сулейман-Стальский 

районда «Лезги чIалан югъ» кьиле тухванай. Талукь 
къарар 153-нумрадик кваз 2019-йисан 17-июндиз 
райондин депутатрин Собраниди тестикьарнай.

Образованидин организацийра общественно-поли-
тический деятелрихъ, илимдин, культурадин, литера-
турадин ва искусстводин векилрихъ галаз гуьруьшар, 
лезги авторрин эсеррай флешмобар, элкъвей столар, 
диде-бубайрин собранияр, классрин сятер, ачух тар-
сар, гьакIни жуьреба-жуьре конкурсар, гьабурукай яз 
«Гьар са касдихъ асирра хайиди тир дидед чIал ава» 
лишандик кваз шиирар кIелунай, «Зи хайи ватан» ли-
шандик кваз шикилар чIугунай, сочиненийрин «Зи 
хайи чIал – зи хазина» ва «Грамотей – 2019» конкур-
сар тухвана.

Алатай гьафтеда райондин Кьилин везифаяр тама-
марзавай Лацис Оруджева ва райондин образовани-
дин управленидин начальникдин заместитель Къача-
бег Аминова конкурсра гъалиб хьайи школьникрив 

РУО-дин дипломар ва къиметлу пишкешар вахкана. 
Гъалибчийрин арада Амина Мирзоева (ЦIийи посе-
локдин СОШ-дин 8-классдин ученица), Самира Ра-
мазанова (Агъа-СтIал Къазмайрин СОШ-дин 4-клас-
сдин ученица), Рагьман Агъарагьимов (Герейханован 
2-нумрадин СОШ-дин 5-классдин ученик), Эльнара 
Рагьимханова (Вини СтIалрин СОШ-дин 6-классдин 
ученица, Эсмира Султанагьмедова (Вини СтIалрин 
СОШ-дин 7-классдин ученица), Эрзи Межидова (М. 
Рагьимован тIварунихъ галай Курхуьруьн 1-нумрадин 
СОШ-дин 11-классдин ученица), Гуьлуьмагъа Ших-
рагьимова ((М. Рагьимован тIварунихъ галай Курхуь-
руьн 1-нумрадин СОШ-дин 9-классдин ученица) ава.

Текстер кхьейди ва шикилар ягъайди Хазран 
Кьасумов я

 Намуслу зегьметдай – тIвар кхьенвай сят
Райондин 90 йис тамам хьунин юбилейдин шадвилин мярекатдал Дагъустан Ре-

спубликадин Гьукуматдин Председатель Артем Здунова ва Сулейман-Стальский 
райондин Кьил Нариман Абдулмуталибова район вилик финик пай кутур са шумуд 
касдив гьукуматдин ва муниципальный наградаяр, Гьуьрметдин грамотаяр ва пиш-
кешар вахканай. На-
риман Абдулмутали-
бова тIвар кхьенвай 
сят гайибурун арада 
районда кардик квай 
«Комплексный центр 
социального обслу-
живания населения» 
ГБУ-дин (КЦСОН) 
йикъан вахтунда 
аялар кьабулзавай 
отделенидин заведу-
ющий Заира Гьами-
диновна Азизовани 
(шикилда) ава.

Лугьун лазим я 
хьи, КЦСОН-динни 
чи «Куьредин хаба-
рар» газетдин редак-
циядин дараматар 
Кьасумхуьрел сад-
садан патав гва, кьве идарадин работникрин арада дуствилин, гьуьрметдин алакъани 
ава. Яргъа авай мукьвадалай мукьвал алай къунши хъсан я, лугьузва бубайрин ми-
салда.

КЦСОН-дин пешекарар чаз фадлай хъсандиз таниш я, абуру тухузвай кIвалах, 
тешкилзавай гьар жуьредин мярекатарни чаз аквазва. Гьакъикъатдани, кIвалахзавай, 
хъсан пешекаррикай ибарат тир коллектив ава центрадихъ. И коллективда вичиз 
гьуьрметзавай, хиве авай везифаяр намуслудаказ кьилиз акъудзавай пешекаррикай 
сад Заира Азизова я лагьайтIа, бажагьат зун ягъалмиш жеда.

- Чи кIвалах тIимил таъмин тир, гзаф аялар авай хизанрай тир аялрихъ, гьакIни 
набудар тир аялрихъ галаз алакъалуди я, гьавиляй кIвалахзавай пешекаррихъни 
михьи рикI, хъсан чирвилер, милайимвал, сабурлувал хьун лазим я, - лугьузва 
КЦСОН-дин директор Абдулфетягь Бабаева. – Вири и ерияр, гьакIни аялрал рикI 
хьун, масадан дердиникай хабар кьун Заира Гьамидиновнадиз хас я. Гьавиляй адан 
кIвалахдилай чун ва центрадиз гъизвай аялрин диде-бубаяр гзаф рази я.

Заира Азизова Вини СтIалрин хуьре 5 аял авай хизанда дидедиз хьана, чIехи хи-
занда ада тербияни къачуна. Ада 8-класс хуьре, 10-классни Махачкъалада много-
профильный лицейда акьалтIарна.

2007-йисуз З. Азизовади Дагъустандин педагогический университетдин школа-
дин педагогикадин ва психологиядин факультет акьалтIарна.

Вичин зегьметдин рехъ Заира Гьамидиновнади КЦСОН-да психологвиле кIвалах 
авунилай башламишна. Гьа сифте йикъарилай вич аялрал рикI алай, хъсан чирви-
лер авай пешекар, хуш ва милаим къилихдин инсан яз къалурай адал центрадин 
руководстводи яш тамам тахьанвайбурун реабилитациядин отделенидин заведую-
щийвилин жавабдар кIвалах ихтибарна. И везифаяр З. Азизовади 11 йисан вахтунда 
намуслудаказ кьилиз акъудна.

Эхиримжи йисара Заира Гьамидиновнади 13 пешекарди кIвалахзавай аялар 
йикъан вахтунда кьабулзавай отделенидиз регьбервал гузва. Отделение алай вах-
тунда центрада хъсанбурукай сад хьун – имни З. Азизовади кIвалах дуьз тешкилу-
нин нетижа я.

- Чи отделенидиз гьар вацра райондин хуьрерай 20 аял гъизва, чебни дарда авай, 
гзаф аялар авай хизанрай тир, гьакIни набудар тир аялар, - лугьузва З. Азизовади. – 
Абурухъ галаз юристди, логопедди, массажистди ва  маса пешекарри кIвалахзава. 
Гьа са вахтунда, чна тIимил таъмин тир, гзаф аялар авай хизанрихъ галазни вири 
хуьрера кIвалахзава, абуруз юридический рекьерай куьмекар гузва. Вири къуллугъ-
ар пулсуз я. Чаз аквазва хьи, чи пешекаррикай аялриз хьиз, санлай хизанризни куь-
мек жезва, ида чак шадвални кутазва.

Заира Гьамидиновнадихъ галаз ихтилатар ийидайла, за кьатIана хьи, вичин 
кIвалахдал адан рикI ала, гьа кIвалахди адан руьгьдин игьтияжар таъминарзава. 
Пешедал рикI хьайила, хиве авай везифаяр кьилиз акъудизни регьят жеда, - имни 
якъин кар, гьакъикъат я.

Са шумуд грамотадин ва  маса пишкешрин, гьакIни центрадиз гъизвай аялрин 
диде-бубайрин алхишрин сагьибни тир Заира Азизовадикай макъала кхьидай-
ла, зи рикIел туьркерин шаир Надым Хикмета лагьай гафар хтана: «Ашкъидивди 
кIвалахал физвай ва шадвилелди кIвализ хквезвай инсан бахтлу кас я». Зи фикир-
далди, и келимаяр Заира Гьамидиновнадизни хас я.

                                        Текст кхьейди ва шикил ягъайди Хазран Кьасумов я  

                    Гьуьрметлу инсанрикай суьгьбетар

     Райондин кIелзавайбур – лагерда
Агъа-СтIалрин юкьван школада кIелзавайбурун са десте мукьвал йикъара Из-

бербаш шегьерда кардик квай сагъламвилинни образованидин «Солнечный берег» 
лагердиз фена. Абурун ял ягъунин ва машгъулатрин вахт 13-ноябрдилай 3-декаб-
рдалди давам хьана.

И мярекатдин – кIелзавайбур лагердиз ракъурунин тешкилатчи, райондин об-
разованидин управленидин кьилин пешекар Маина Аликберовади чаз лагьайвал, 
лагердиз кIелзавайбур рекье тун абурун сагъламвал мягькемарунихъ, физический 
ва гуьгьуьлдин рекьерай абур вилик тухунихъ куьмек гуникай ибарат я.

- Лагерда кIелзавайбуру чпин азад вахт шаддаказ ва сагъламвал мягькемарун па-
тал серфзава, - давамарзава ихтилат Маина Аликберовади. – Лагердин тербиячийри 
гьар юкъуз кIелзавайбурухъ галаз машгъулатрин ва чирвилер гунин мярекатар теш-
килзава, жуьреба-жуьре программаяр къалурзава. Идалайни гъейри, кIелзавайбуруз 
чеб яратмишунрин рекьяй къалурдай мумкинвал гузва, абуру гьар жуьредин кон-
курсра, мастер-классра иштиракзава. Вири и серенжемри кIелзавайбуруз чеб ватан-
пересар, хайи ерийрал рикI алайбур яз гьисс авунин карда куьмек гузва.

                                                                                                                    Чи корр. 

                                ПОСТАНОВЛЕНИЕ  №536  от 3 декабря 2019 г.
  Главы муниципального района «Сулейман-Стальский район» 
Постановление главы муниципального района "Сулейман-Стальский рай-

он" № 536 от 03 декабря 2019 г. "Об утверждении Плана основных мероприя-
тий, посвященных празднованию 75-летия Победы в Великой  Отечественной 
войне 1941-1945 годов"

Состав организационного комитета по подготовке и проведению мероприятий, посвя-
щенных празднованию 75 – летия Победы в Великой Отечественной войне 1941-1945 годов.

План основных мероприятий, посвященных празднованию 75-летия Победы в Великой 
Отечественной войне 1941-1945 годов размещен на официальном сайте Сулейман-Сталь-
ского района.

              Глава муниципального района              Н. Абдулмуталибов 

                                                       СОСТАВ
организационного комитета по подготовке и проведению мероприя-

тий, посвященных празднованию 75 – летия Победы в Великой Отече-
ственной войне 1941-1945 годов

Абдулмуталибов Н.Ш. – глава муниципального района «Сулейман-Стальский район» 
(председатель организационного комитета)

Оруджев Л.А. – 1-й заместитель главы администрации муниципального района «Сулей-
ман-Стальский район (заместитель председателя организационного комитета)

Члены организационного комитета:
Магомедханов Ш.Г. – председатель Собрания депутатов муниципального района «Сулей-

ман-Стальский район» (по согласованию)
Джаватов А.Д. – заместитель главы администрации МР «Сулейман-Стальский район»
Темирханов С.М. - заместитель главы администрации муниципального района «Сулей-

ман-Стальский район»
Фатулаев А.Б. - заместитель главы администрации МР «Сулейман-Стальский район»
Абдулазизов Р.А.- управляющий делами администрации МР «Сулейман-Стальский район»
Абдурахманов Н.А. – глава Ашагастальского сельского поселения (по согласованию)
Асланов Д.А. – руководитель МБУ «Информационное агентство муниципального района 

«Сулейман-Стальский район»
Асланов А.Б. – председатель Совета старейшин при главе муниципального района «Су-

лейман-Стальский район»
Алисенов В.И. – начальник отдела архитектуры, строительства и ЖКХ администрации 

муниципального района «Сулейман-Стальский район»
Бабаев Д.С. – глава Касумкентского сельского поселения (по согласованию)
Бабаев А.С. – директор МКУ РД «Комплексный центр социального обслуживания насе-

ления в МО «Сулейман-Стальский район» (по согласованию)
Бабаханов М.Б. – начальник отдела культуры администрации муниципального района 

«Сулейман-Стальский район»
Бремов Ж.Б. – начальник управления социальной защиты населения в МО «Сулейман-

Стальский район» (по согласованию)
Гаджимурадов А.А. – председатель Совета ветеранов войны и труда (по согласованию)
Дженетов Р.С. – военный комиссар по Сулейман-Стальскому и Курахскому районам (по 

согласованию)
Исмаилов М.М. – начальник правового отдела администрации муниципального района 

«Сулейман-Стальский район»
Курбанмагомедов Д. К. – врио главного врача ГБУ РД «Сулейман-Стальская центральная 

районная больница» (по согласованию)
Курбанов К.Ш. – директор районной детской музыкальной школы
Магомедрасулова Л.А. – директор МКУ «Районная центральная библиотека»
Мейланов А.А. – председатель Общественной палаты муниципального района «Сулей-

ман-Стальский район» (по согласованию)
Османов И.О. – начальник ОМВД России по Сулейман-Стальскому району (по согл-нию)
Рамазанов Я.К. – директор районной детской художественной школы
Самедова А.С. – начальник архивного отдела администрации муниципального района 

«Сулейман-Стальский район»
Султанахмедов Т.М. – начальник отдела по делам ГО, ЧС и мобилизационной работе 

администрации муниципального района «Сулейман-Стальский район»
Шерифова Л.Х. – начальник управления ОПФР по РД в Сулейман-Стальском районе (по 

согласованию)
Шихбабаев Г.Р. – начальник управления образования администрации муниципального 

района «Сулейман-Стальский район»
Эфендиев Н.Н. – директор МКУ «Комитет по спорту, туризму и делам молодежи» адми-

нистрации муниципального района «Сулейман-Стальский район»
Ярахмедов Б.М. – начальник управления финансов и экономики администрации муни-

ципального района «Сулейман-Стальский район»

             Шад гьалара вахкана
Дагъустан Республикадин цифро-

вой вещанидал элячIунин кампания 
тешкилунин ва кьиле тухунин кардиз 
куьмек гунай «Информационное агент-
ство» МР «Сулейман-Стальский рай-
он» МБУ-дин руководитель Жабраил 
Аслановаз информатизациядин, алакъ-
адин ва массовый коммуникациядин 
рекьяй Дагъустан Республикадин ми-
нистерстводи Чухсагъулдин чар ганва. 
Ам адав 2-декабрдиз Махачкъалада Ра-
сул Гьамзатован тIварунихъ галай Мил-
ли библиотекада цифровой вещанидал 
элячIунин нетижаяр кьунин сергьятра 
аваз кьиле тухвай мярекатдал шад гьа-
лара вахкана.

Чухсагъулдин чар вахкудайла ин-
форматизациядин, алакъадин ва массо-
вый коммуникацийрин рекьяй ДР-дин 
министр Сергей Снегирева хъсандиз 
кьиле тухвай кIвалахдай Асланов Жабраил Агъамирзоевичаз чухсагъул лагьана. 

КIварчагъвидин 
      «къизил»

Райондин ДЮСШ-ра 
спортдин вердишвилер къа-
чур гзаф гадайрини рушари, 
алай вахтунда республикадин 
ва уьлкведин маса шегьерра 
яшамиш жез, чIехи дережа-

дин турниррани чемпионатра 
агалкьунар къазанмишзава, 
идалди СтIал Сулейманан рай-
ондин тIвар яргъарани маш-
гьурзава. ИкI, КIварчагърин 
хуьре бажарагълу тренер 
Альберт Межидован гъилик 
боксдай вердишвилер къа-
чур Осман Загьирбегов алай 
вахтунда Каспийск шегьерда 
яшамиш жезва, боксдал маш-

гъул хьун давамзава. И йикъ-
ара О. Загьирбегова Санкт-
Петербург шегьерда военный 
къуллугъдал алайбурун арада 
кьиле фейи Вирироссиядин 
турнирда иштиракна. Кьуд 
спортсмендин винел гъалиб-
вал къачур Осман Загьирбе-
говакай турнирдин гъалибчи 
хьана.

О. Загьирбеговаз къизилдин 
медаль, 1-дережадин диплом 
ва 100 агъзур манат пул гана.

       Кьуд кас 
    призерар
Астрахань шегьерда 

2003-2007-йисара дидедиз 

хьайи жаванрин арада С. И. 
Здоровцеван призар патал бок-

сдай кьиле фейи Вириросси-
ядин турнирда 17 командади, 
санлай 177 спортсменди иш-
тиракна. Дагъустан Республи-
кадай аниз 6 команда фенвай. 
КIварчагърин хуьруьн Хабиб 
Аллагьвердиеван тIварунихъ 
галай боксдин школада вер-
дишвилер къачузвай Артем 
Агъамегьамедова (38 кг.), Аб-
думислим Гереева (40 кг.), На-
дирбег Жабраилова (48 кг.) 
1-чкаяр, Мансур Халилбекова 
(52 кг.) – 2-чка кьуна. Абуруз 
медалар, грамотаяр ва вымпе-
лар гана.

Чи спортсменрин агалкьун-
рик тренер Альберт Межидо-
ван еке пай ква.

ДР-дин чемпион
И йикъара Махачкъалада, Г. 

Агьмедован тIварунихъ галай 
СДЮСШОР-дин спортзалда, 
женгинин самбодай Дагъустан 
Республикадин чемпионат кьи-
ле фена. Ана Сулейман-Сталь-
ский райондай тир 5 спортсмен-
дини иштиракна. Абурукай 
Марат Къужаева (82 кг.) чемпи-
онатда 1-чка кьуна.

Гила Марат Къужаева Нальчик 
шегьерда кьиле фидай Кефер-
патан Кавказдин федеральный 
округдин чемпионатда иштирак-
да.

                Хазран Кьасумов

   Райондин 90 йис Несилри рикIера хуьзва
Райондин 90 йисан юбилей-

дихъ галаз алакъалу яз къе заз хай-
иди тир райондин экономика мягь-
кемаруник еке пай кутур Нагъи 
Нагъиевич Ламетовакай куьрелди 
суьгьбет ийиз кIанзава. «Инсанар 
гьамиша чан аламаз амукьдач, 
бахтлу кас вичин тIвар несилри 
рикIера хуьзвайди я», - кхьенай 
Алишер Наваиди. Лап гьахълу га-
фар я.

Н. Ламетов 1937–йисан 13-июн-
диз Агъа-Хъартасрин хуьре кесиб 
хизанда дидедиз хьана. Адан дах 
Нагъи дяведа игитвилелди телеф 
хьана. Гададиз дидеди тербия гана.

Уллу-Гъетягърин юкьван 
школа акьалтIарай Н. Ламетов 
1955-йисуз Дербентдин хуьруьн 
майишатдин техникумдик экечIна. 
Анаг акьалтIарай жегьил пешекар 
Вини-Хъартасрин Куйбышеван 
тIварунихъ галай колхоздин агро-
номвиле тайинарна. Гуьгъуьнлай 
ада Дагъустандин хуьруьн майи-
шатдин институтни акьалтIарна. 
22 йисан яшда аваз Нагъи Ламе-

тов Дзержинскийдин тIварунихъ 
галай колхоздин председателвиле 
хкяна. Са куьруь вахтунда ада 
колхоз районда кIвенкIвечийрин 
жергедиз акъудна. Гьа и лайихлу-
вилериз килигна, колхоз «Айдин-
бековский» совхоздиз элкъуьрай-
ла, Н. Ламетов цIийи совхоздин 
директорвиле тайинарна. Жаваб-
дар и везифа ада 11 йисуз кьиле 
тухвана.

1974-йисуз Н. Ламетов район-
дин хуьруьн майишатдин управ-
ленидин кьилин агрономвиле, 
1975-йисуз республикада вилик 
жергейра авайбурукай сад тир 
«Герейхановский» совхоздин 1-от-
деленидин управляющийвиле, 
I992-йисуз совхоздин профком-
дин председателвиле тайинарна. 
И везифаярни Нагъи Нагъиевича 
намуслудаказ кьилиз акъудна. Яр-
гъал йисарин бегьерлу зегьмет-
дай адаз 1976-78-йисара «Соцсо-
ревнованидин гъалибчи» знакар, 
гзаф кьадар грамотаяр, 1998-йи-

суз «Зегьметдин ветеран» медаль 
гана, ада ВДНХ-да иштиракна.

Нагъи Ламетов чи арада ама-
чиз хейлин йисар я. ЯтIани адан 
инсанвилин ерияр, пешекарвилин 
дережаяр, производствода къа-
занмишай агалкьунар несилри 
рикIера хуьзва.

                            Лена Саидова

Памяти профессора Билалова
26 ноября 2018 года от нас ушел наш товарищ, замечательный 

человек, профессор, ученый, директор НИИ «Микроэлектроники 
и нанотехнологий» при Да-
гестанском государственном 
техническом университете, ру-
ководитель представительства 
Нанотехнологического обще-
ства России в Дагестане Била-
лов Билал Аругович.

Прекрасный специалист сво-
его дела, душевный, порядоч-
ный человек, отзывчивый това-
рищ…

Вот его университетская ха-
рактеристика:

Окончил Дагестанский го-
сударственный университет 
в 1975 году. В ДГТУ с 01.07.2003 года работал исполнительным 
директором Инновационно-инвестиционного центра, главным на-
учным сотрудником по трудовому договору, заведующим кафедры 
«Микроэлектроника», директор НИИ «Микроэлектроники и на-
нотехнологий» при Дагестанском государственном техническом 
университете.

Читал лекционные курсы по дисциплинам «Процессы полу-
чения наночастиц и наноматериалов», «Компьютерное моделиро-
вание процессов нанотехнологий», «Квантовые оптоэлектронные 
приборы и устройства», «Физические основы электроники». Ру-
ководил курсовым и дипломным проектированием студентов и ма-
гистрантов по направлениям подготовки 210100.68 «Электроника 
и наноэлектроника» и 152200.62 «Наноинжинерия». «Преподава-
тель – глазами студентов» - у него 5 баллов.

Опубликовано 2 монографии, 8 учебно-методических работ, в 
том числе с грифом УМО, во внутривузовских изданиях – 8.  Из 
них за последние 5 лет издано 6 учебников и учебных пособий.

За время работы в ФГБОУ ВПО «ДГТУ» Билалов Б.А. прово-
дил научно-исследовательские работы по проектам в рамках Фе-
деральных целевых программ, поддерживаемых Министерством 
образования и науки РФ. Объем реализованных научных проектов 
превышает 17 млн. рублей.

Результаты выполняемых или выполненных НИР внедрены в 
учебный процесс для проведения практических занятий и лабора-
торных работ по дисциплинам «Процессы получения наночастиц 
и наноматериалов», «Компьютерное моделирование процессов на-
нотехнологий».

Билалов Б.А. руководил восьмью аспирантами. Он активно 
принимал участие в организации и проведении конференций, в 
выставках, ярмарках и т.д. Имел более 300 научных трудов, полу-
чено 30 патентов.

Он принимал участие в общественной жизни кафедры, факульте-
та, вуза. Организовывал и проводил воспитательную работу среди 
студентов в академических группах и в общежитии, участвовал в 
проведении вечеров, конкурсов, олимпиад, семинаров. Проводил 
профориентационную работу со школьниками СШ № 39, № 31 го-
рода Махачкала и на своей родине СШ С.Стальского района.

Светлое память о Билале Аруговиче навсегда сохранится в на-
ших сердцах…

                                                     Глубокоуважаемые его друзья

                     РикIин ачухвал къалурна
Масадан дерт-хажалатдиз «гьай» лугьун, кIеве авайдаз куьмекдин гъил яргъи авун – им гуьгьуьллу, гьа са 

вахтунда акьалтIай намуслу кар-кIвалах я. Гзаф инсанри гуьгьуьллувилелди дарда, кIеве авай аялриз, агъсакъ-
алриз, начагъбуруз, игьтияж авайбуруз чпин патай куьмекар гузва, идалди рикIин михьивал, гъилин ачухвал 
къалурзава.

Райондин агьалийри Агъа-СтIалрин хуьряй тир, вичиз багьа къимет авай операция авун лазим тир Балаха-
лум Кьадиевадиз куьмек кIанзавайди чир хьайила, чпин патай куьмекдин гъил яргъи авуна. И кIвалах Агъа-
СтIалрин юкьван школадин муаллимрини кIелзавайбурун диде-бубайри, мергьеметлувилин «Инсан» фон-
дунихъ ва хуьруьн имамдихъ галаз санал тешкилна, 192 агъзурни 500 манат пул кIватIна. Ида мад сеферда 
къалурна хьи, дуьньяда регьимлу инсанар авазва.

Аялдин диде Секинат Къадиевади пул кIватIун тешкилай ва чпин патай куьмек гайи вирибуруз чухсагъул 
лугьузва.

                                                                                                                                                               Х. Гьажибалаев

Утерянный аттестат о полном среднем образовании  за 
№0099530, выданный в 1995 году Новопоселковой  СОШ  на 
имя  Агабековой Тахмины Максимовны, считать недействи-
тельным.


